
In némine Iesu omne genu flectatur,
ceeléstium, terréstrium et infernorum:
quia DOminus factus est oboediens
usque ad mortem, mortem autem
crucis: ideo Dominus lesus Christus
in gloria est Dei Patris. Doémine,
exaudi orationem meam: et clamor
meus ad te véniat.

Kyrie, eléison.

Orémus.
U. Flectamus génua.
T. Levate.

Praesta, qué&sumus, omnipotens Deus:
ut, qui nostris excessibus incessanter
affligimur, per unigéniti Filii tui
passionem liberémur: Qui tecum
Vivit.

#6621 11,63 :1-7

Hac dicit Dominus Deus: Dicite filiae
Sion: Ecce Salvator tuus venit: ecce,
merces eius cum eo. Quis est iste, qui

venit de Edom, tinctis véstibus de
Bosra? Iste formodsus in stola sua,
gradiens in multitadine fortitadinis
sue. Ego, qui loquor iustitiam, et
propugnator sum ad salvandum.
Quare ergo rubrum est induméntum
tuum, et vestiménta tua sicut
calcantium in torculari? Torcular
calcavi solus, et de géntibus non est
vir mecum: calcdvi eos in furdre
meo, et conculcavi eos in ira mea: et
aspérsus est sanguis eorum super
vestiménta mea, et Omnia induménta
mea inquinavi. Dies enim ultionis in
corde meo, annus redemptionis mee
venit. Circumspéxi, et non erat
auxiliator: quesivi, et non fuit, qui
adiuvaret: et salvavit mihi brachium
meum, et indignatio mea ipsa
auxiliata est mihi. Et conculcavi
populos in furére meo, et inebridavi
eos in indignatione mea, et detraxi in
terram virtitem edrum. Miserationum
Domini recordabor, laudem Domini
super 6mnibus, qua réddidit nobis
Doéminus, Deus noster.

k68 18,23

Ne avértas faciem tuam a puero tuo,
quéniam tribulor: velociter exaudi
me. Salvum me fac, Deus, quoéniam
intravérunt aquae usque ad animam
meam: infixus sum in limo profundi,
et non est substantia.

UDominus vobiscum.

T. Et cum spiritu tuo.

Deus, qui pro nobis Filium tuum
Crucis patibulum subire voluisti, ut
inimici a nobis expélleres potestatem:
concéde nobis famulis tuis; ut
resurrectionis gratiam consequamur.
Per etndem DOminum.

53 1112
In diébus illis: Dixit Isaias: Domine,
quis creédidit auditui nostro? et
brachium DoOmini cui revelatum est?
Et ascéndet sicut virgultum coram eo,
et sicut radix de terra sitiénti: non est
spécies ei neque decor: et vidimus
eum, et non erat aspéctus, et
desiderdvimus eum: despéctum et
novissimum virérum, virum dolorum,
et sciéntem infirmitatem: et quasi
absconditus vultus eius et despéctus,
unde nec reputavimus eum. Vere
languores nostros ipse tulit, et dolores
nostros ipse portadvit: et nos
putdvimus eum quasi leprésum, et
percissum a Deo, et humilidtum. Ipse
autem vulneratus est propter
Iniquitates nostras, attritus est propter
scelera nostra: disciplina pacis nostrae
super eum, et livore eius sanati
sumus. Omnes nos quasi oves
erravimus, unusquisque in viam suam
declindvit: et pésuit DoOminus in eo
iniquitdtem Omnium nostrum.
Oblatus est, quia ipse voluit, et non
apéruit os suum: sicut ovis ad
occisionem ducétur, et quasi agnus
coram tondénte se obmutéscet, et non
apériet os suum. De angustia et de
iudicio sublatus est: generationem
eius quis enarrabit? quia abscissus est
de terra vivéntium: propter scelus
populi mei percussi eum. Et dabit

impios pro sepultara, et divitem pro
morte sua: eo quod iniquititem non
fécerit, neque dolus fuerit in ore eius.
Et Dominus voéluit contérere eum in
infirmitate: si posuerit pro peccato
animam suam, vidébit semen
longevum, et voluntas DoOmini in
manu eius dirigadtur. Pro eo, quod
laboravit anima eius, vidébit, et
saturabitur: in sciéntia sua iustificabit
ipse 1ustus servus meus multos, et
iniquitates edrum ipse portabit. Ideo
dispértiam ei plurimos: et fortium
dividet spolia, pro eo, quod tradidit in
mortem 4animam suam, et cum
sceleratis reputatus est: et ipse
peccata multorum tulit, et pro
transgressoribus rogavit.

gk101 :2-5, 14

Démine, exaudi orationem meam, et
clamor meus ad te véniat. Ne avértas
faciem tuam a me: in quacumque die
tribulor, inclina ad me aurem tuam.
In quacimque die invocavero te,
velociter exdudi me. Quia defecérunt
sicut fumus dies mei: et ossa mea
sicut in frixorio confrixa sunt.
Percussus sum sicut feenum, et aruit
cor meum: quia oblitus sum
manducare panem meum. Tu
exsurgens, DoOmine, miseréberis
Sion: quia venit tempus miseréndi
elus.

22 :39-71,;23:1-53

Et egressus ibat secundum
consuetudinem in monte Olivarum.
Secuti sunt autem illum et discipuli.
Et cum pervenisset ad locum, dixit
illis : Orate ne intretis in tentationem.
Et ipse avulsus est ab eis quantum

jactus est lapidis : et positis genibus
orabat, dicens : Pater, si vis, transfer
calicem istum a me : verumtamen
non mea voluntas, sed tua fiat.
Apparuit autem illi angelus de caelo,
confortans eum. Et factus in agonia,
prolixius orabat. Et factus est sudor
ejus sicut guttae sanguinis decurrentis
in terram. Et cum surrexisset ab
oratione et venisset ad discipulos
suos, invenit eos dormientes prae
tristitia. Et ait illis : Quid dormitis?
surgite, orate, ne intretis in
tentationem. Adhuc eo loquente, ecce
turba : et qui vocabatur Judas, unus
de duodecim, antecedebat eos, et
appropinquavit Jesu ut oscularetur
cum. Jesus autem dixit illi : Juda,
osculo Filium hominis tradis?
Videntes autem hi qui circa ipsum
erant, quod futurum erat, dixerunt ei :
Domine, si percutimus in gladio? Et
percussit unus ex illis servum
principis sacerdotum, et amputavit
auriculam ejus dexteram. Respondens
autem Jesus, ait : Sinite usque huc. Et
cum tetigisset auriculam ejus, sanavit
eum. Dixit autem Jesus ad eos qui
venerant ad se principes sacerdotum,
et magistratus templi, et seniores :
Quasi ad latronem existis cum gladiis
et fustibus? Cum quotidie vobiscum
fuerim in templo, non extendistis
manus in me : sed haec est hora
vestra, et potestas tenebrarum.
Comprehendentes autem eum,
duxerunt ad domum principis
sacerdotum : Petrus vero sequebatur
a longe. Accenso autem igne in
medio atrii et circumsedentibus illis,
erat Petrus in medio eorum. Quem
cum vidisset ancilla quaedam

sedentem ad lumen, et eum fuisset
intuita, dixit : Et hic cum illo erat. At
ille negavit eum, dicens : Mulier, non
novi illum. Et post pusillum alius
videns eum, dixit : Et tu de 1llis es.
Petrus vero ait : O homo, non sum. Et
intervallo facto quasi horae unius,
alius quidam affirmabat, dicens :
Vere et hic cum illo erat : nam et
Galilaeus est. Et ait Petrus : Homo,
nescio quid dicis. Et continuo, adhuc
illo loquente, cantavit gallus. Et
conversus Dominus respexit Petrum,
et recordatus est Petrus verbi Domini,
sicut dixerat : Quia priusquam gallus
cantet, ter me negabis. Et egressus
foras Petrus flevit amare. Et viri qui
tenebant illum, illudebant ei,
caedentes. Et velaverunt eum, et
percutiebant faciem ejus : et
interrogabant eum, dicentes

Prophetiza, quis est, qui te percussit?
Et alia multa blasphemantes dicebant
in eum. Et ut factus est dies,
convenerunt seniores plebis, et
principes sacerdotum, et scribae, et
duxerunt illum in concilium suum,
dicentes : Si tu es Christus, dic nobis.
Et ait 1llis : Si vobis dixero, non
credetis mihi si autem et
interrogavero, non respondebitis
mihi, neque dimittetis. Ex hoc autem
erit Filius hominis sedens a dextris
virtutis Dei. Dixerunt autem omnes :
Tu ergo es Filius Dei1? Qui ait : Vos
dicitis, quia ego sum. At illi
dixerunt : Quid adhuc desideramus
testimonium? ipsi enim audivimus de
ore ejus. Et surgens omnis multitudo
eorum, duxerunt illum ad Pilatum.
Coeperunt autem illum accusare,
dicentes Hunc invenimus

subvertentem gentem nostram, et
prohibentem tributa dare Caesari, et
dicentem se Christum regem esse.
Pilatus autem interrogavit eum,
dicens : Tu es rex Judaeorum? At ille
respondens ait : Tu dicis. Ait autem
Pilatus ad principes sacerdotum et
turbas : Nihil invenio causae in hoc
homine. At 1illi invalescebant,
dicentes Commovet populum
docens per universam Judaeam,
incipiens a Galilaesa usque huc.
Pilatus autem audiens Galilacam,
interrogavit si homo Galilaeus esset.
Et ut cognovit quod de Herodis
potestate esset, remisit eum ad
Herodem, qui et ipse Jerosolymis erat
illis diebus. Herodes autem viso Jesu,
gavisus est valde. Erat enim cupiens
ex multo tempore videre eum, eo
quod audierat multa de eo, et
sperabat signum aliquod videre ab eo
fieri. Interrogabat autem eum multis
sermonibus. At ipse nihil illi
respondebat. Stabant autem principes
sacerdotum et scribae constanter
accusantes eum. Sprevit autem illum
Herodes cum exercitu suo : et illusit
indutum veste alba, et remisit ad
Pilatum. Et facti sunt amici Herodes
et Pilatus in ipsa die : nam antea
inimici erant ad invicem. Pilatus
autem, convocatis principibus
sacerdotum, et magistratibus, et
plebe, dixit ad illos : Obtulistis mihi
hunc hominem, quasi avertentem
populum, et ecce ego coram vobis
interrogans, nullam causam inveni in
homine isto ex his in quibus eum
accusatis. Sed neque Herodes : nam
remisi vos ad illum, et ecce nihil
dignum morte actum est ei.

Emendatum ergo illum dimittam.
Necesse autem habebat dimittere eis
per diem festum unum. Exclamavit
autem simul universa turba, dicens :
Tolle hunc, et dimitte nobis
Barabbam : qui erat propter
seditionem quamdam factam in
civitate et homicidium missus in
carcerem. Iterum autem Pilatus
locutus est ad eos, volens dimittere
Jesum. At 1ll1 succlamabant,
dicentes : Crucifige, crucifige eum.
Ille autem tertio dixit ad illos : Quid
enim mali fecit iste? nullam causam
mortis invenio in €0 : corripiam ergo
illum et dimittam. At illi instabant
vocibus magnis postulantes ut
crucifigeretur : et invalescebant voces
eorum. Et Pilatus adjudicavit fieri
petitionem eorum. Dimisit autem illis
eum qui propter homicidium et
seditionem missus fuerat in carcerem,
quem petebant : Jesum vero tradidit
voluntati eorum. Et cum ducerent
eum, apprehenderunt Simonem
quemdam Cyrenensem venientem de
villa : et imposuerunt illi crucem
portare post Jesum. Sequebatur
autem illum multa turba populi et
mulierum, quae plangebant et
lamentabantur eum. Conversus autem
ad 1llas Jesus, dixit : Filiae Jerusalem,
nolite flere super me, sed super vos
ipsas flete et super filios vestros.
Quoniam ecce venient dies in quibus
dicent : Beatae steriles, et ventres qui
non genuerunt, et ubera quae non
lactaverunt. Tunc incipient dicere
montibus : Cadite super nos; et
collibus : Operite nos. Quia si in
viridi ligno haec faciunt, in arido
quid fiet? Ducebantur autem et alii

duo nequam cum eo, ut
interficerentur. Et postquam venerunt
in locum qui vocatur Calvariae, ibi
crucifixerunt eum : et latrones, unum
a dextris, et alterum a sinistris. Jesus
autem dicebat : Pater, dimitte illis :
non enim sciunt quid faciunt.
Dividentes vero vestimenta ejus,
miserunt sortes. Et stabat populus
spectans, et deridebant eum principes
cum eis, dicentes : Alios salvos fecit,
se salvum faciat, si hic est Christus
Dei electus. Illudebant autem ei et
milites accedentes, et acetum
offerentes ei, et dicentes : Si tu es rex
Judaeorum, salvum te fac. Erat autem
et superscriptio scripta super eum
litteris graecis, et latinis, et hebraicis :
Hic est rex Judaecorum. Unus autem
de his, qui pendebant, latronibus,
blasphemabat eum, dicens : Si tu es
Christus, salvum fac temetipsum et
nos. Respondens autem alter
increpabat eum, dicens : Neque tu
times Deum, quod in eadem
damnatione es. Et nos quidem juste,
nam digna factis recipimus : hic vero
nihil mali gessit. Et dicebat ad
Jesum : Domine, memento mei cum
veneris in regnum tuum. Et dixit illi
Jesus : Amen dico tibi : Hodie
mecum eris in paradiso. Erat autem
fere hora sexta, et tencbrae factae
sunt in universam terram usque ad
horam nonam. Et obscuratus est sol,
et velum templi scissum est medium.
Et clamans voce magna Jesus ait :
Pater, in manus tuas commendo
spiritum meum. Et haec dicens,
expiravit. Videns autem centurio
quod factum fuerat, glorificavit
Deum, dicens : Vere hic homo justus

erat. Et omnis turba eorum, qui simul
aderant ad spectaculum istud, et
videbant quae fiebant, percutientes
pectora sua revertebantur. Stabant
autem omnes noti ejus a longe, et
mulieres, quae secutae eum erant a
Galilaea, haec videntes. Et ecce vir
nomine Joseph, qui erat decurio, vir
bonus et justus : hic non consenserat
consilio, et actibus ecorum, ab
Arimathaea civitate Judaeae, qui
exspectabat et ipse regnum Dei : hic
accessit ad Pilatum et petiit corpus
Jesu : et depositum involvit sindone,
et posuit eum in monumento €xciso,
in quo nondum quisquam positus
fuerat.

Domine, exaudi orationem meam, et
clamor meus ad te pervéniat: ne
avértas faciem tuam a me.

Suscipe, quésumus, DoOmine, munus
oblatum, et dignanter operare: ut,
quod passionis Filii tui, Doémini
nostri, mystério gérimus, piis
afféctibus consequamur. Per eindem
Déminum.

Vere dignum et iustum est, &quum et
salutare, nos tibi semper et ubique
gratias agere: Domine sancte, Pater
omnipotens, @térne Deus: Qui
salitem humdéni géneris in ligno
Crucis constituisti: ut, unde mors
oriebatur, inde vita resurgeret: et, qui
in ligno vincébat, in ligno quoque
vincerétur: per Christum, Dominum

nostrum. Per quem maiestaitem tuam
laudant Angeli, adorant
Dominationes, tremunt Potestates.
Celi celorimque Virtates ac beata
Séraphim so6cia exsultatidne
concélebrant. Cum quibus et nostras
voces ut admitti 1abeas, deprecamur,
supplici confessione dicéntes:

Zk101 :10- 14

Potum meum cum fletu temperabam:
quia ¢levans allisisti me: et ego sicut
feenum arui: tu autem, Doémine, in
@etérnum pérmanes: tu exsurgens
miseréberis Sion, quia venit tempus
miseréndi eius.

Largire sénsibus nostris, omnipotens
Deus: ut, per temporalem Filii tui
mortem, quam mystéria veneranda
testantur, vitam te nobis dedisse
perpétuam confiddmus. Per etindem
Dominum nostrum.

Réspice, quésumus, Domine, super
hanc familiam tuam, pro qua
Déminus noster Iesus Christus non
dubitavit manibus tradi nocéntium, et
Crucis subire torméntum: Qui tecum
Vivit.

